
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বগুলার বারমাসী
২৩১




কালাধলা পাঠা লাগে আর শবরী কলা।

এক লক্ষ সোণার চাম্পায় গাইথ্যা দিবা মালা॥

সব্ব-সুলক্ষণ এক সাউধের নন্দন।

তাহারে আনিয়া দিবা ব্রতের কারণ॥”

কত কত সাধুর পুত্র ডিঙ্গা বইয়া যায়।

যারে দেখে ধইরা আনে রাজার কুটালায়॥

দেখিয়া কন্যার রূপ রাজা উদামা পাগেলা।

যাহা কয় কন্যা রাজা নাহি করে হেলা॥



“এই সাধুতে আমার কাম নাহি হয়।”

লইক্ষ লইক্ষ সাউধের পুত্র বন্দী হইয়া রয়॥



একদিন কন্যার তবে আশা যে পূরিল।

আপন সোয়ামীরে কন্যা বন্দিত[১] করিল॥

উজান পানি বাইয়া সাধু ঘুরে নানা দেশে।

জানিয়া শুনিয়া সাধু কন্যারে উরদিশে[২]॥

বনিজ্জি বিফল সাধুর মন হইল পাগেলা।

নানা দেশে ঘুইরা মরে জোয়াইরা চিলা॥

কন্যা কয় “অন্য জনে আর নাই সে কাম।”

যত যত সাধুর পুত্রে দিল মুক্তি দান॥



আইল ব্রতের দিনরে কার্ত্তিক মাস যায়।

লিখনে লিখিয়া কন্যা স্বামীরে জানায়॥

নিশি দুপর কালে কন্যা কোন কাম করে।

স্বামীরে লইয়া কন্যা ডিঙ্গার কাছি ছাড়ে॥







	↑ বন্দিত=বন্দী।

	↑ উরদিশে=উদ্দেশে

